
Anders Fogh Rasmussen er åt å verta den lengst sitjande statsministeren i nyare dansk historie. Men den sjølvutnemnde liberalisten står i spissen for eit knallhardt skatteregime. Foto: Scanpix

– Er vi reaksjonære av di vi har eller  
ynskjer mindre kriminalitet?

Hans Hauge

maktposisjon. Mange her nede seier at Ven-
stre og Fogh Rasmussen er i lomma 

på Pia Kjærsgaard.

Den intellektuelle
Trass i at svensken seier at 

han likar seg godt i Danmark, bør 
han ikkje få stå uimotsagd. Nordenfors 

har ein kollega ved universitetet i Århus som 
han har skaffa meg intervju med. Før var denne 
karen professor i engelsk, seinare religion. No er 
han professor i alt. Han er presteson, skriv fast i 
Jyllands-Posten kvar laurdag, og han har leitt det 
såkalla kanonutvalet i Danmark. Nokre vil ha 
det til at han er ein av Danmarks leiande intel-
lektuelle. I alle høve: Han er ein imøtekomande 
kar, Hans Hauge.

Eg byd han øl. Han vil ha kaffi. «Hvor ble det 
av den danske kosen?»

– Har professoratet ditt eit namn?
– Nei, i grunnen ikkje.
– Men du har vel eit spesiale?
– Ikkje det eg kjenner til. Men eg har under-

vist i norsk, engelsk, dansk...
– Du kan nynorsk då?
– Nei, det kan eg ikkje. Men eg les det, eg les 

det. 
Han byrjar å tala om Garborg og Aasen. 
– Men det var altså det mørkeblåe og reaksjo-

nære Danmark...
– Ja, det finst ei oppfatning av Danmark som 

reaksjonært både i Noreg og i Sverige. Men før vi 
i det heile kan diskutera om vi danskar er reak-
sjonære, må vi fyrst verta samde om kva som er 
reaksjonært og kva som er progressivt. At Noreg 
ikkje er medlem av EU, er det progressivt?

– Absolutt, trur eg.
– Meiner ein noko slikt, er ein norsk venstre-

orientert per definisjon progressiv. Men å opp-
fatta medlemskap i EU som noko reaksjonært 
seier vel meir om kva slags sjølvbilete ein har 
enn noko anna. Men det som er meir interessant 
enn om ein er progressiv eller reaksjonær, er 
denne stendige trongen til å byggja opp nye 
fiendebilete. Og Danmark er no eit fiendebilete 
for mange svenskar og nordmenn. Kvifor er det 
slik? Er det av di Danmark går dårleg, er det av 
di Danmark har fleire problem enn Noreg? 

– Nei...
– Er det ikkje så at de har pakistanske bandar 

i Oslo?
– Ja, dei heiter A- og B-gjengen og har ein filial 

i Brasil.
– Noko slikt har vi ikkje i Danmark. Eg har 

ikkje tal, men eg trur at det er både mindre kri-
minalitet og meir fredeleg i Danmark enn i 
Noreg, i høve til Sverige er eg heilt sikker. Er vi 
reaksjonære av di vi har eller ynskjer mindre kri-
minalitet, spør Hauge.

Danskar likar Danmark
No finst det ikkje gode tal på komparativ krimi-
nalitet, men ei internasjonal gransking frå i år i 
regi av Verdsbanken og World Values Surveys 
mellom 86 land, ei gransking Clemet drog fram i 
kronikken sin, syner at inkje land i verda har ein 
folkesetnad som er så trygg i det offentlege romet 
som Danmark, ingen folkesetnad har elles ei så 
høg tru på politiet og rettsstellet som danskane. 

Den same granskinga omarbeidd til EU-landa 
synte at 60 prosent av danskane ynskte at borna 
deira skulle få velja eit liv ubunde av familietra-
disjonar. Nest best i EU. Danmark kom òg på 
topp i det som vart kalla kosmopolitisk innstil-
ling; berre 6 prosent ynskte ikkje kontakt med 
andre etniske grupper. Då Klassekampen presen-
terte granskinga sist tysdag, var spørsmålet: 
«Danskene er mest positive til innbyggere av 
annen etnisk, religiøs eller nasjonal bakgrunn, 

viser ny måling. (...) Hva skyldes det at nettopp 
Danmark, Mohammed-karikaturenes hjemland, 
landet som har møtt massiv kritikk for å føre en 
hard innvandringsdebatt og for å stramme inn 
innvandringspolitikken, ifølge Eurobarometer 
regnes som det mest kosmopolitiske i EU?» 

Ja, korleis kan eit land som meiner at ein kan 
tulla med Muhammed og som fører eit hardt 
innvandringsordskifte, vera så kosmopolitisk?

Hauge er nordist. Difor har han både svensk 
og norsk fjernsyn. 

– Eg ser mykje på svensk og norsk fjernsyn. Så 
godt som aldri ser eg innvandrarar som er med i 
debattane, om då debatten ikkje handlar om inn-
vandring. Slik er det ikkje hjå oss. Innvandrarar 
tek del i kulturlivet og i politikken. Naser Kha-
der, leiaren for Ny Alliance, er ein av dei mest 
populære politikarane i Danmark. Han er syrisk-
palestinsk. Kor mange slike er det i Noreg eller i 
Sverige? Den mest populære Venstre-politikaren 
i heimbyen min er tyrkisk. I Danmark tek inn-
vandrarar del på lik line med etniske danskar i 
politikken. Kor mange innvandrarar har de i 
Stortinget?

– Éin. Ho er for 24-årsregelen og tilknytings-
krav (Saera T. Khan frå Ap. Afshan Rafiq frå Høgre 
rauk ut ved førre val, red.merk.).

– I Danmark har vi fleire, og stort sett alle er 
for tilknytingskrav og 24-årsregelen. Til og med 
Sosialistisk Folkeparti, vårt SV, er for dette regel-
verket. Er dei reaksjonære?

Hauge har det med å avslutta alle resonne-
ment med å stilla journalisten spørsmål.

– Og då er vi framme ved grunnen til at vi dan-
skar har strama slik til. Er det av di vi er liberalis-
tiske? Nei, det er av di både danskar og innvandra-
rar ynskjer å verna om velferdsstaten. Det er altså 
eit venstreperspektiv som ligg til grunn. Før inn-
straminga sa svært mange at velferdsstaten ikkje 
kunne overleva i ei folkevandringstid. No seier 
dei aller fleste at velferdsnivået kan haldast oppe 
sidan vi har fått kontroll med innvandringa.

Den knallharde debatten
Då skal vi henta inn att Ola Nordenfors. For no 
skal vi tala om debattkultur. Tesen til under-
skrivne er denne: Grunnen til at Danmark har 
fått ei innstraming i innvandringa, grunnen til 
at både svenskar og nordmenn portretterer Dan-
mark som mørkeblått og reaksjonært, handlar 
djupast sett om debattkultur. Det finst svært 
mykje forsking både i Sverige og i Noreg, og for 
den del på kontinentet, som syner at den store 
innvandringa vi i Vesten har hatt frå den tredje 
verda dei seinaste førti åra, er eit trugsmål mot 
den tradisjonelle europeiske velferdsstaten. Men 
både i Noreg og i Sverige har det synt seg nær 
umogeleg å leggja om i dansk retning. Fyrst lan-
serte arbeids- og inkluderingsminister Bjarne 
Håkon Hanssen eit framlegg om tilknytingskrav 
og 23 års aldersgrense, så kom han med eit fram-
legg om 21-årsgrense, så 18-årsgrense i kombina-
sjon med eit utdaningskrav. Ingenting gjekk. 

Nordenfors og Hauge er samde i at mykje 
handlar om debattkultur.

– Om eg skal peika på ein fundamental skil-
nad mellom Danmark på den eine sida og Sve-
rige og Noreg på den andre sida, så er det debatt-
kulturen, seier Nordenfors. 

– Debatten er mykje meir brutal. Det tok lang 
tid for meg å verta van med tonen til danskane. 
Her går dei i strupen på kvarandre og er svært 
arrogante. Alt kan seiast, og alt vert sagt. Det er 
til dømes ikkje råd å samanlikna det danske 
Folketinget og debatten der med dei tilsvarande 
debattane i Stortinget eller i Riksdagen. 

Og nett i denne viljen til å leggja alt ope fram 
i dagen ligg årsaka til den danske innstraminga 
av innvandringspolitikken, meiner Hauge.

– Vi seier at tinga er som dei er, og ikkje kor-
leis vi skulle ynskja dei var. Eg meiner dette 
berre er positivt. Tak Dansk Folkeparti. Det var 
på mange måtar eit ekstremt parti. Så kom det 
inn i Folketinget og er no eit nokså vanleg parti. 
I Sverige har dei Sverigedemokratarna (eit parti 
med medlemer som har lefla med rasisme og 
jødehat, red.merk.). Det har vore brei konsensus 
i dei andre svenske partia om at «dei skal vi ikkje 
tala om eller med». Og dimed vert ikkje partiet 
normalt, men berre meir ekstremt. I Danmark, 
derimot, har vi heilt attende til Grundtvig og 
Kierkegaard hatt ein hard, men god debattkul-
tur. Men som vi òg veit: Sidan skilnadene er så 
småe i Danmark, blæs vi kvar minste usemje 
kraftig opp. 

Det Radikale Venstre
– Men i Noreg har vi Framstegspartiet. Det er 
berre Høgre som vil samarbeida med dei. Det er 
vel ikkje berre debattkulturen som er grunnen 
til at Dansk Folkeparti er teke inn i varmen?

– Slik måtte det berre gå. I 2001, for fyrste 
gong sidan 1910, hamna ikkje liberalarane i Det 
Radikale Venstre på vippen. Dimed var det fyrste 

Det er ein del av 
mediedrama-
turgien å halda 
oppe spaninga 
føre val.
Gro Holm, leiar for 

NRKs nyhende
divisjon


